
RESPECTO E CONVIVENCIA CONTRA O ACOSO ESCOLAR
Dende o colexio Monterrey traballamos a convivencia dende fai máis de 10 anos. Facémolo a través de distintas actividades e programas: programa de mediadores, titores entre iguais e grupo de convivencia. 
Hai nenos que fan de mediadores e podemos falar con eles se hai algún problema. Estes falan coas dúas partes ata que se soluciona o problema. 
Tamén hai titores, que son alumnos voluntarios de 3º e 4º da ESO que se encargan de axudar aos nenos e nenas de 1º a integrarse, resolver dúbidas e dificultades e evitar situacións de acoso. Estes intentan solucionar os problemas ou facerlle compañía. 
Na ESO tamén existe un grupo específico de convivencia, que consiste en que os delegados de cada clase se encargan de coñecer as dificultades de convivencia durante a semana e os venres reúnense coa psicóloga e a directora para informar sobre eses casos e tratar de solucionalos. Cada luns envíase un acta da reunión da semana anterior a todos os  profesores e delegados.
En sexto de primaria, dentro do programa de Aldeas Infantis “Abraza os teus valores”, este curso escolar traballamos os valores do respecto e a convivencia contra o acoso escolar. Dedicámoslle unha hora semanal durante todo o curso.

Nos primeiros días aprendemos a escoitarnos mentres cada un de nós facía unha  presentación persoal diante de todo o grupo.
Tamén aprendemos a relaxarnos. Ao principio da clase, un compañeiro/a voluntario/a guía a relaxación de tódolos demais compañeiros.
Nos últimos cinco minutos dámoslle a voz  aos que queiran manifestar o seu malestar por palabras ou accións que non lle gustaron de algún compañeiro/a, sen dicir o seu nome. Logo de manifestarse, os demais compañeiros vanlle dicindo cousas positivas sobre a súa persoa ou sobre os seus feitos (por cada agravio, cinco cousas positivas). Neste último trimestre substituímos esta actividade polo “buzón de convivencia”.
A continuación expoñemos as nosas conclusións de todo o traballo levado a cabo neste curso:
O compromiso contra a violencia a través do respecto e a convivencia é un compromiso de todos. O respecto é un sentimento positivo o cal é o equivalente a ter aprecio e recoñecemento polos demais. É  recoñecer que todos somos iguais sen excluír nin menosprezar a ninguén. É aceptar outros puntos de vista, outras culturas, outras formas de ser e de pensar. A aceptación dos compañeiros significa dar oportunidades para coñecelos, falar con eles, ter paciencia e presentarlle a outros amigos. Trátase de intentar acoller a todos e todas. 
A convivencia é o acto de convivir, quere dicir, é a forma de actuar respectuosamente cara os demais. É, por exemplo, asumir que nunha clase non é preciso ser amigos de todos, pero si compañeiros e respectalos. É tratar a todos como iguais, que non haxa marxinados nin raros, levarnos todos ben.

A convivencia e o respecto son a base dunha boa educación. E así establécense relacións positivas para primeiro recoñecerse e aceptarse a un mesmo. Estes valores deben apoiarse na educación por parte dos pais e na aceptación dos compañeiros.
Non se pode tolerar nin pasar por alto ningún tipo de violencia. Cando esta sucede, o que se debe facer é non quedarse calados senón falar coa vítima, defendela.O máis importante é non deixar que un pequeno problema empeore e poida chegar a abusos. Hai que solucionar o pequeno problema antes de que aumente. 
Todo o mundo ten dereito á liberdade de expresión, pero a liberdade dunha persoa sempre acaba onde empeza a de outra. No caso do acoso escolar estase quitando liberdade á vítima, a liberdade de vivir a vida e pasalo ben, ao excluíla e facela pasar mal. 
Se falamos do acoso escolar, temos que ter en conta que hai tres personaxes: o acosador, a vítima e os espectadores. Para o que exerce violencia, esta é a forma máis covarde de sentirse superior en vez de dialogar. Sen embargo, moita xente non se da conta do dano que causa. Ás veces insultar ou pegar de broma pode molestar aos demais. Os espectadores son os que forman parte do grupo onde sucede o acoso. Inda que non participen, observan, ás veces rin e a maioría das veces non din nada. Eles teñen o rol máis importante, porque eles se poden unir ao abusón ou apoiar ao acosado. É basicamente como equilibrar unha balanza ente o ben e o mal. Se eses espectadores non se rin das gracias do acosador, se se achegan á vítima ou falan cun adulto, a situación de acoso remata. Este acoso só ocorre mentres eles o toleren. Eles son os que máis poden axudar á vítima socializando con ela e poñéndose da súa parte.
A escola é o mellor recurso co que contamos para previr a violencia nas aulas, inda que corresponda a toda a sociedade evitalo: medios de comunicación,familias, institucións…

Dun xeito persoal, todos e cada un de nos comprometémonos a:
· Se alguén está só e non queren xogar con el, xogar eu.

· Non tolerar ningún tipo de violencia. Nin insultos, nin ameazas, nin bromas pesadas nin pelexas. 
· Respectar a miña liberdade e a dos demais: sendo tolerante coas distintas opinións; coas distintas formas de vivir; de vestir... e sen querer impor o meu punto de vista como o mellor.

